CUI CH’O SIN E CE CH’O VOLIN

And & tancj che a van atoér disint di jessi amis dal FriQl che, par tancj di
I6r, e je intrigade riva a disserni se a son veramentri pro o cuintri. A
bocje, ducj a son pal Frilil. E sarés biele che a disessin di jessi cuintre!
Ma in ce m{t e maniere intindino di jessi pal Friil?

Prime perd di domanda a di chei altris ce che a son, al & di just che si
presentin no.

O sin furlans, furlans nass(ts e cressits in FriQl. E fin chi o sin precis
edentics di altris sietcent e passe mil. O sin di chéi furlans che a doprin
la 16r lenghe come lenghe materne, come espression di un popul, come
anime e spieli di une gjernazie. E chi o sin cuintri di chéi pocs o trops
che a son e a si vantin di jessi furlans di lenghe taliane. No crodin a
pantianis dal gjenar, parce che il prin afiet si lu mostre no vergognantsi,
ma tignintsi in bon di dopra simpri e dapardut la lenghe dal popul che si
dis di jessi. Lassin che a sedin i talians a dopra e a difindi la 16r; nd
difindin, doprin, dingji on6r a la nestre lenghe. Se no o sin bausars o
vend{ts o sempios.

O sin furlans di lenghe furlane che a son cunvints di fa part de “nazion”
furlane. Che al € come di che o sin un popul, une etnie, une nazion che,
dopo tancj parons che a an balinat di chestis bandis dilunc i secui, cumo,
di cent agns inda(r, o sin cjapats dentri tal tramai dal stat talian.

O sin ancje patriots. Di fat si batin par difindi, fin che il Sign6ér nus dara
flat e fuarce di scombati, pal ben e pe libertat de nestre patrie. Al & clar
che par “patrie” o intindin la “cjase dal pari”, ven a stéi il FriGl. No nus
va la liende de picule e de grande patrie. Un om normal al a une mari
sole. La seconde, se le a, o che e je tirade dongje dal pari o che e je une
mari lastre.

Cussi o sin de idee che patrie and € une sole, il Frill. Il nestri patriotisim
al rive fin i, sperant che altris popui di chest baracon che si clame Italie
a difindin la 16r tiere e la 16r int. O sin, al & clar, par un federalisim,
come che a disevin cent agns indalr. Cualchidun al voleve vé in teste il
pape, cualchi altri, Balbo e companie, al voleve vé il re. Nainis di une
volte. L'impuartant e jere l'idee, che e jere imbrucjade juste. No si pues
tigni su un stadt dat dongje tant malamentri, tant diferent e tant
malamentri governat. Par chel o vin plui sperance te Europe, fate cence
bufulis romantichis, che no ta l'ltalie. Ant vin viodudis masse par spera
che si mendi.



O sin furlans che a tegnin a la 16r storie come I'arbul al ten a la s6 lidris.
E te storie al torne fGr il concet e la realtdt di stat furlan, de nestre
autonomie (une peraule tant grivie di para ju che al sarés dibot plui clar
fevela di indipendence, par chéi che no le capissin a buinis), dal nestri
dirit di disponi in maniere spotiche de nestre tiere e dal nestri distin.
Come che a an dirit i neris de Afriche!

Dongje de storie, naturalmentri, o metin la gjeografie, che seno no si
capis nancje la storie. E chi al ven flr il puest impuartantissim dal Fri(l
come crosere de Europe, come popul mittel-europeo. Al & di stupits
sierd i vOi su la posizion che al a il Frill te crosere di tré civiltats. Chi al
€ nass(t e cress(it e chi al a di resta. Che se i gjavin i siei rapuarts par
in su e par in bande, lu incjantonin che nol rive adore plui di ripiasi.

O sin furlans che a scombatin par che une regjon tant imbastardide
come ché che nus an dat dongje i satrapos di Rome cu la buine man dai
pulitics nostrans, e vegni disfate prime che al sedi masse tart. E par chel
ur darin une man ancje ai triestins par judasi a dividisi.

No podin, naturalmentri, dismented o fa fente che nol esisti il probleme
dal teremot. Di chel vér, che al a slambrat il c(ir dal Fri(il e che no si vibt
ancjemo di, e ancje di chel teremot che si clame sotanisim, miserie,
mancjance di scuelis e di universitat, di puescj di lavor e di comant, di
garanziis che |'Italie, a vacje vie, ur da ai fuarts e ur dinee ai debui, cun
grant scandul e trist esempli par ducj. Par chel in Italie e a cjapat tant
pit la violence. Cence volé gjava la gravitat de situazion, tocje ameti che
chéi che a train a an capit che no ‘nd e altris stradis par riva al intendo.
E chest al € no mal, ma malissim!

Come furlans che a an supat dutis lis virtlits e ducj i difiets de 16r int, o
podin di che, fale cualchi brute ecezion, il popul al &€ ancjemé in grat di
deliberasi des cjadenis che lu tegnin peat.

Baste che al viergi i vbi, che al dopri il cjaf e no dome la pale, e che al
sepi disferenzia a colp i nemis dai amis. E soredut che no si lassi frea cu
la sflocje di jessi la vuaite e la sentinele di chéi che a stan sentats a
saloca.

O vin di jessi prin di dut e soredut furlans. Furlans che a crodin in cheste
int che di cros and a vudis ma che e a sav{t simpri torna a da di ca.
Cumo la robe e je plui grivie, ma si rive. Baste volé. Baste sta units.
Baste no tradi la nestre esperience popoladr, contadine, artesane,
cristiane.

In chest telédr, nus semee che e vadi cjapade sul serio la propueste e la
idee di une union popolar furlane. Lete a la todescje vie, pero. Ven a stai
prime FURLANE, po dopo POPOLAR e par ultin UNION. Se no je furlane,



no val la pene di unisi. Se no je popolar e riscje di deventa une bufule
che e finis di dividi in classis ancje chel poc di popul che nus & restat.
Cuant che si rivara adore di jessi furlans e pe int, si podara ancje fevela
di union. Che anzit e vignara dibessole. L'impuartant al € smicja a la
sostance, prime che no ai colors. Se po dopo si vuelin dopra ancje
colérs, nd o proponaressin, par no simiota i talians che a son o ros o
blancs o neris, di tigni doi colors: zal e blu. I col6érs de nestre bandiere.

